
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Торйöн вузасян рынокъяс йылысь да Россия Федерацияса удж кодексö вежсьöмъяс пыртöм йылысь" Федеральнöй оланпас олöмö пöртöм кузя мераяс йылысь

"Торйöн вузасян рынокъяс йылысь да Россия Федерацияса удж кодексö вежсьöмъяс пыртöм йылысь" Федеральнöй оланпас олöмö пöртöм могысь Коми Республикаса Правительство шуис:

1. Вынсьöдны:

Торйöн вузасян рынокын вузасян места сетöм йылысь сёрнитчöм кырымалан пöрадок да сылöн типöвöй форма йылысь положение 1 №-а содтöдын индöм серти;

Видз-му овмöсса рынокын да видз-му овмöсса кооперативнöй рынокын вузасян местаяс сетан кокньöдöм пöрадок йылысь положение 2 №-а содтöдын индöм серти.

2. Индыны Коми Республикаса экономика сöвмöдан министерствоöс Коми Республика мутасын торйöн вузасян рынокъяслысь реестр лöсьöдöм да нуöдöм кузя уполномочитöм органöн. 
3. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы. 

Коми Республикаса Юралысь                                                  В.Торлопов

Сыктывкар
2007 вося май 4 лун

80 №

ВЫНСЬÖДÖМА

Коми Республикаса Правительстволöн

2007 во май 4 лунся 80 №-а шуöмöн

(1 №-а содтöд)

Торйöн вузасян рынокын вузасян места сетöм йылысь сёрнитчöм кырымалан пöрадок да сылöн типöвöй форма йылысь 

ПОЛОЖЕНИЕ

1. Тайö Положениеыс индö торйöн вузасян рынокын вузасян места сетöм йылысь сёрнитчöм кырымалан пöрадок да сылысь типöвöй формасö.

2. Торйöн вузасян рынокын вузасян места сетöм йылысь сёрнитчöм (водзö – Сёрнитчöм) кырымавсьö рынокöн веськöдлан компания да "Торйöн вузасян рынокъяс йылысь да Россия Федерацияса удж кодексö вежсьöмъяс пыртöм йылысь" Федеральнöй оланпаслöн 3 статьяса 9 пунктын (водзö – Оланпас) индöм морт костын законодательство да тайö Положение серти.

3. Сёрнитчöм кырымалöм вылö да вузасьысьлысь карточка босьтöм вылö организацияяс, асшöр уджалысьяс, а сідзжö крестьянин (фермер) овмöсъяс да торъя йöз, кодъяс нуöдöны аспом овмöс либö вöдитöны сад, град йöр, видзöны скöт (водзö – шыöдчысьяс), сетöны рынокöн веськöдлысь компанияö вузасян места сетöм йылысь шыöдчöм Оланпаслöн 15 статьяса 3 юкöнын артыштöм юöръяс индöмöн.

Россия Федерацияса законодательствоöн индöм дырйи шыöдчöм дорö колö сетны копияяс:

1) Россия Федерация мутасын суйöрсайса уджалан вын корöм вылö уполномочитöм органъяссянь разрешение;

2) Россия Федерация мутасын суйöрсайса гражданинлöн уджалöм вылö уполномочитöм органъяссянь разрешение;

3) контрольно-кассöвöй техника регистрируйтан карточка.

4. Рынокöн веськöдлысь компания примитö, регистрируйтö вузасян места сетöм йылысь шыöдчöмъяс, видзöдö, эм-ö став документыс да кыдзи оформитöма, лöсялö-ö законодательстволöн да тайö Положениелöн корöмъяслы да примитö Сёрнитчöм кырымалöм вылö позянлун йылысь решение шыöдчöм пасъян лун бöрын локтан уджалан лунысь оз сёрджык сійö кадколастö, мый йылысь юöртö шыöдчысьлы гижöмöн.  
5. Сэк, кор шыöдчысьöн сетöм документъяссö оформитöма абу колана ногöн да (либö) сетöма абу став документсö либö прöст вузасян местаыс абу, рынокöн веськöдлысь компания бöр бергöдö шыöдчысьлы сетöм документъяссö Сёрнитчöм кырымалöмын öткажитöм йылысь гижöмöн юöртöмöн öткажитöмын помка индöмöн шыöдчöм пасъян лун бöрын локтан уджалан лунысь оз сёрджык.

6. Торйöн вузасян рынокын вузасян места сетöм йылысь Сёрнитчöм кырымавсьö тайö Положение дорö 1 содтöдын индöм типöвöй форма серти.

Видз-му овмöсса рынокын, видз-му овмöсса кооперативнöй рынокын местаяс сетігöн Сёрнитчöм кырымавсьö тайö Положение дорö 2 содтöдын индöм кокньöдöм типöвöй форма серти.
Торйöн вузасян рынокын вузасян места 
сетöм йылысь сёрнитчöм кырымалан пöрадок
 да сылöн типöвöй форма йылысь положение дорö
1 СОДТÖД 
Торйöн вузасян рынокын  вузасян места сетöм йылысь сёрнитчöмлöн
ТИПÖВÖЙ ФОРМА

	Торйöн вузасян рынокын вузасян места сетöм йылысь 

сёрнитчöм

__________________________                                      __________________

          (муниципальнöй юкöн)                                                                               (во, тöлысь, лун)

Рынокöн веськöдлысь компания_____________________________________ 

                                          (рынокöн веськöдлысь компания ним, сійöс петкöдлысь морт)

рынок котыртан право вылö ___________лунсянь, ____ №-а разрешение подув вылын, мый сетöма _________________________________________________, 

               (организация ним да сійöс петкöдлысь морт, асшöр уджалысь, гражданинлöн Н.В.О.) 

коді кутас шусьыны Кöртым сетысь, Öтиладорсяньыс, да __________________ 

___________________________________________________________________ 

    (организация ним да сійöс петкöдлысь морт, асшöр уджалысь, гражданинлöн О.Н.В.) 

_______________________________________________________________________________________ 

       (Юр. кывкутысьяслöн Устав либö доверенносьт, АУ-лöн эскöдана гижöдысь №,                 

_______________________________________________________________________  подув вылын,

                       торъя йöзлöн паспортысь юöръяс) 

коді кутас шусьыны Кöртым босьтысь, Мöдарладорсяньыс, кырымалісны тайö Сёрнитчöмсö татшöмтор йылысь.

1. Сёрнитчантор

1.1. Кöртым сетысь сетö Кöртым босьтысьлы недыр кад кежлö торйöн вузасян рынокын _____________________________________________________ 

                                                                    (ним, инпас)

________№-а вузасян места, медым вузасьны ____________________________  специализация кузя.

1.2. Кöртым босьтысь кöсйысьö мынтыны тайö Сёрнитчöмлöн 2 пунктын индöм сьöм мында да индöм кадö бергöдны эмбурсö тайö Сёрнитчöмöн урчитöм условиеяс серти.

1.3. Тайö Сёрнитчöмлöн 1.1. пунктын индöм эмбурыс лоö Кöртым босьтысьлöн ____________________________________________ право вылын, 

мый эскöдöма_______________________________________________________.

                         (индыссьö эмбур право либö мöд кöлуй право эскöдысь документ)  
1.4. Вузасян местасö колö сетны Кöртым босьтысьлы Сёрнитчöм кырымалöмсянь.

1.5. Кöртым сетысь сетö Кöртым босьтысьлы вузасян места, мый лöсялö Коми Республикаса торйöн вузасян рынокъясын вузасян местаяслöн корöмъяслы, мый индöма Коми Республикаса торйöн вузасян рынокъясын вузасян местаяс лöсьöдан пöрадокöн.

1.6. Вузасян места индöма ___________________________________________ 

____________________________________________________________________ 

________ вöдитчöм вылö да оз позь сетны мöд пöвста кöртымö коймöд мортлы.

2. Сёрнитчöмлöн вына кадколаст да рöштшöтъяс

2.1. Вузасян местаöн вöдитчöмысь Кöртым босьтысь мынтö Кöртым сетысьлы сьöм: ______________________________________________________ 

                                              (мындасö гижны лыдпасъясöн да кывъясöн, воöн, тöлысьöн,

________________________________________________________________________________________ 

 кварталъясöн, тайö Сёрнитчöмлöн став вына кадколаст чöж)
___________________________________________________________________.
2.2. Тайö Сёрнитчöм серти сьöм мынтыссьö
____________________________________________________________________ 

                                 (öтчыдысь, авансöн этапъясöн да с.в.)

________________________________________________________________________________________.

2.3. Тайö Сёрнитчöм серти мынтан сьöм мындаыс лоö фиксируйтöмöн да выль пöв оз видлавсьы.

2.4. Сэк, кор тайö Сёрнитчöмыс кырымавсьö öти воысь дырджык кадколаст вылö либö öти во вылö кырымалöм Сёрнитчöмыс нюжöдсьö, мынтан сьöм ыдждаыс вермö вежсьыны, но вонас öтчыдысь оз тшöкыдджыка.

2.5. Тайö Сёрнитчöмсö кырымалöма 200__во ______________ "___" лунсянь

200__ во ___________"___" лунöдз кадколаст вылö.

3. Кыкнанладорсянь кöсйысьöмъяс
3.1. Кöртым сетысь кöсйысьö:

3.1.1. Сетны Кöртым босьтысьлы тайö Сёрнитчöмлöн 1.1 пунктын индöм вузасян местасö сдайтан-примитан акт кузя сэтшöмöс, кутшöм лöсялö тайö Сёрнитчöмлöн условиеяслы да вузасян месталöн коланлунлы.

3.1.2. Сетан вузасян местаöн бурджыка вöдитчöм могысь сетны консультацияяс да мукöд отсöг.

3.2. Кöртым босьтысь кöсйысьö:
3.2.1. Вузасьысьлысь карточка босьтöм бöрын торйöн вузасян рынокын нуöдны вузöс вузалöм кузя, услугаяс сетöм кузя, вöчны мукöд удж.
3.2.2. Вузасян местаöн вöдитчыны тайö Сёрнитчöмлöн условиеяс серти.

3.2.3. Вузасян места бура видзны.

3.2.4. Лöсьöдны веситчанъяс сідзи, медым позис видзöдöмöн (визуальнöя) аддзыны ньöбан вузöс веситöмсö, артыштны вузöслысь донсö (веситан вузöс вузалігöн).   
3.2.5. Вузöс вылö оформитны öткодь да ясыд донпасъяс. 
3.2.6. Вузасян местаын лöсьöдны донъялöмъяслысь да вöзйöмъяслысь книга, вузасьысьлысь карточка, а сідзжö веськыда вузöс вузалысь торъя мортлы морöсвывса карточка.   
3.2.7. Кöртым сетысь кö разрешитас, сувтöдны вузасян местаын ассьыс вузасян оборудование санитарно-техническöй нормаяс торктöг.
3.2.8. Санитарно-техническöй нормаяс серти видзны вузасян места.

3.2.9. Кутчысьны вузасян удж регулируйтан законодательствоö.

3.2.10. Тайö Сёрнитчöмöн индöм кадö мынтысьны вузасян местаöн вöдитчöмысь.

3.2.11. Кöртым сетысьлы бöр бергöдны вузасян местасö тайö Сёрнитчöмлöн вына кадколаст помасьöм бöрын _______ лун чöжöн сдайтан-примитан акт серти сэтшöмöс, кутшöмöн сійöс босьтліс нормальнöй естественнöй важмöмсö чинтöмöн.
4. Кыкнанладорсалöн правояс

4.1. Кöртым сетысьлöн эм право:

4.1.1. Нуöдны прöверкаяс, кыдзи вöдитчö тайö Сёрнитчöмлöн условиеяс серти сетöм вузасян местанас Кöртым босьтысь.

4.2. Кöртым босьтысьлöн эм право:

4.2.1. Кöртым сетысьлöн сöгласие серти да аслас тшöт весьтö вузасян места бурмöдöмысь, мый оз ло эмбурлы лёкыс, дон бергöдöм вылö.
5. Кыкнанладорсянь кывкутöм

5.1. Кöртым босьтысь кö оз ас кадö мынтысь, кыдзи индöма тайö Сёрнитчöмöн, Кöртым босьтысь мынтö Кöртым сетысьлы быд нюжöдöм лунысь нюжöдöм сьöм мындаысь _______ прöчент мында пеня.

5.2. Кор Кöртым сетысь оз ас кадö сет вузасян местасö, мынтö Кöртым босьтысьлы быд нюжöдöм лунысь вузасян места мынтан сьöмысь _________ прöчент мында пеня.

5.3. Кöртым сетысь кывкутö тайö Сёрнитчöм серти сетöм вузасян месталöн тырмытöмторъясысь, кутшöмъяс Россия Федерацияса законодательство серти вермасны ставнас либö мыйкö мында торкны сыöн вöдитчöмсö.

5.4. Кыкнанладорсянь кывкутöмыс мукöд дырйи вермас индыссьыны Россия Федерацияса законодательство серти

5.5. Неустойка мынтöм оз мезды Кыкнанладорсасö тайö Сёрнитчöм серти кывкутöмысь.

5.6. Некоднанладорыс оз кывкут öта-мöд водзас сыысь, кор тайö Сёрнитчöм серти кöсйысьöмъясыс оз пöртсьыны олöмö венны позьтöм вынлöн лоöмтор вöсна, мöд ногöн кö, тайö условиеясын виччысьтöм да венны позьтöм лоöмторъяс вöсна, кутшöмъяс лоисны Кыкнанладорсаыслöн вöлятöг да кöсйытöг да кутшöмъясöс оз позь водзвыв аддзыны да наысь видзчысьны.    

5.7. Лöсялана компетентнöй органöн сетöм эскöдана гижöдыс лоö тырмана эскöданаторйöн сы серти, мый венны позьтöм выныс вöлі да дыр-ö нюжаліс выныслöн кадколастыс.
5.8. Öтиладорсаыслы, коді оз олöмö пöрт тайö Сёрнитчöм кузя ас вылö босьтöм кöсйысьöмъяссö венны позьтöм вынлöн лоöмтор вöсна, колö кад нюжöдтöг юöртны Мöдарладорсаыслы тайö лоöмтор йылысь да тайö Сёрнитчöм кузя кöсйысьöмъяс олöмö пöртöм вылö налöн инмöм йылысь. 
6. Сёрнитчöм дугöдöм
6.1. Кöртым босьтысьыс кö ставнас либö мыйкö мында оз пöрт олöмö тайö Сёрнитчöмлысь условиеяссö, то тайö лоö подулöн, медым дугöдны сійöс Россия Федерацияса законодательство серти.   

6.2. Сёрнитчöмлöн бырö выныс татшöмтор дырйи:
кор индöм ногöн Кöртым босьтысьсö киритöны;
кор Кöртым сетысь примитö решение дзоньтавны (выльмöдны) торйöн вузасян рыноксö, кöні тайö вузасян местаыс;
кор Кыкнанладорсалöн сёрнитчöм серти либö ёрд решение серти Сёрнитчöмсö кадысь водз дугöдöны.

6.3. Тайö Сёрнитчöмсö Кöртым сетысь вермö ачыс дугöдны татшöм подув серти:
кор вузасян местанас вöдитчöны оз торъя мог серти, кыдзи индöма тайö Сёрнитчöмлöн 1.6 пунктын;

кор оз ас кадö мынтысьны тайö Сёрнитчöмлöн 2.2 пункт серти либö Кöртым босьтысьыс выльöн индöм мынтан дон серти подувтöг оз мынтысь;

кор оз нин öтчыдысь торксьыны тайö Сёрнитчöмлöн 3.2.1 – 3.2.9 пунктъясыс;

кор Кöртым босьтысьыс вöдитчан вузасян местасö либö сылысь юкöнсö выль ног оборудуйтö либö планируйтö Кöртым сетыськöд гижöмöн сöгласуйттöг;

Россия Федерацияса законодательствоöн артыштöм мукöд случай дырйи.

Кор Кöртым сетысь ачыс дугöдö Сёрнитчöмсö, колö сёрнитчöм дугöдан лунöдз кык вежонысь водзджык юöртны та йылысь Кöртым босьтысьöс, а Кöртым босьтысь прöстмöдö вöдитчан вузасян местасö аслас вузöсысь да материальнöй донаторъясысь да сетö сійöс Кöртым сетысьлы лöсялана юöртöм бöрын кык вежон мысти. 

6.4. Кöртым босьтысьлы колö Сёрнитчöмлöн срок помöдз 2 тöлысьысь водзджык гижöмöн юöртны Кöртым сетысьöс выль кадколаст вылö сёрнитчöм кырымавны кöсйöм йылысь.

7. Бöртас

7.1. Став вензьöмыс да видзöдласын торъялöмыс, кутшöмъяс артмöны тайö Сёрнитчöм кузя  либö сыкöд йитöдын Кыкнанладорсаяс костын, бырöдсьöны на костын сёрнитчöмöн. 

7.2. Сэк, кор видзöдласын торъялöмъяссö оз позь бырöдны сёрнитчöмъяс пыр, найöс колö видлавны Россия Федарцияса законодательствоöн индöм пöрадок серти ёрдын. 
7.3. Тайö Сёрнитчöм дорö быд вежсьöм да содтöд лоö вынаöн сэк, кор найöс оформитöма гижöмöн да кырымалöма Кыкнанладорсяньыс.
7.4. Тайö Сёрнитчöмсö вöчöма кык экземплярöн, кодъяслöн öткодь юридическöй выныс, Кыкнанладорсаыслы öти экземплярöн.
7.5. Тайö Сёрнитчöмлöн быть коланаöн лоöны:

- ________________________________________________________________ ;

- ________________________________________________________________ .

7.6. Кыкнанладорсалöн кöсйöм серти мукöд условие __________________ .
7.7. Юалöмъяс, кутшöмъясöс абу регулируйтöма тайö Сёрнитчöмöн, решайтсьöны законодательство серти.
Кöртым босьтысь:

_____________________________

_____________________________ 

(организацияяслы да асшöр уджалысьяслы: юридическöй да фактическöй инпас, банковскöй реквизитъяс, ИНН, чин, кырымпас, ов, печать.

Гражданалы: паспортысь пасйöдъяс, кырымпас, ов.)

П.М.

Кöртым сетысь:

_____________________________ 

(юридическöй да фактическöй инпас, банковскöй реквизитъяс, ИНН)

_____________________________ 

(чин, кырымпас, ов)

П.М.

 


Торйöн вузасян рынокын вузасян места 

сетöм йылысь сёрнитчöм кырымалан пöрадок

 да сылöн типöвöй форма йылысь положение дорö
2 СОДТÖД 

Видз-му овмöсса рынокын, видз-му овмöсса кооперативнöй рынокын вузасян места сетöм йылысь сёрнитчöмлöн 

КОКНЬÖДÖМ ТИПÖВÖЙ ФОРМА

	Видз-му овмöсса рынокын (видз-му овмöсса кооперативнöй рынокын) вузасян места сетöм йылысь

сёрнитчöм
____________________________                            _______________________

         (муниципальнöй юкöн)                                                                          (во, тöлысь, лун)

Рынокöн веськöдлысь компания _____________________________________ 

                                                    (рынокöн веськöдлысь компания ним, сійöс петкöдлысь морт)
торйöн вузасян рынок котыртан право вылö ______________ _____№-а разрешение подув вылын, мый сетöма 

____________________________________________________________________,  

      (торйöн вузасян рынок котыртан право вылö разрешение сетысь меставывса асвеськöдлан орган)

коді кутас шусьыны Кöртым сетысь, Öтиладорсяньыс, да _________________ 

___________________________________________________________________, 

        (организация ним да сійöс петкöдлысь морт, асшöр уджалысь, гражданинлöн О.Н.В.)

____________________________________________________________________ 

                      (Юр. кывкутысьяслöн Устав либö доверенносьт, АУ-лöн эскöдана гижöд,

________________________________________________________ подув вылын,

                                      торъя йöзлöн паспортысь юöръяс)

коді кутас шусьыны Кöртым босьтысь, Мöдарладорсяньыс, кырымалісны улынджык гижöм йылысь тайö Сёрнитчöмсö.

1. Кöртым сетысь сетö Кöртым босьтысьлы недыр кад вöдитчöм вылö вузасян места________________-сянь _________________-öдз (бöръясö пыртöмöн) кадколаст вылö татшöм пасйöдъяс серти:
Д/в №

Вузасян месталöн регистрируйтан пас

Ним (прилавок, лоток, палатка, мöдтор пасйыны)
Специализация
2. Кöртым босьтысьлы, коді колана ногöн олöмö пöртö ассьыс кöсйысьöмъяссö, Сёрнитчöмлöн кадпас помасьöм бöрын сетсьö мукöд öткодь условиеяс дырйи мукöд йöз водзын выль кадколаст вылö видз-му овмöсса рынок вылын вузасян места сетöм йылысь Сёрнитчöм кырымалöм вылö верктуя право.  
3. Вузасян местанас кö вöдитчöны оз торъя могöн либö специализациясö тöд вылö босьттöг, Сёрнитчöмсö Кöртым сетысь вермö дугöдны ачыс.

4. Вузасян места сетöмысь колö мынтысьны öтчыдысь тайö Сёрнитчöмсö кырымалігöн. Тайö Сёрнитчöмлöн став вына кадколаст вылö мынтысян ыдждаыс __________ шайт.  

5. Тайö Сёрнитчöмöн ладмöдтöм юалöмъясыс видлавсьöны законодательство серти. 

Кöртым босьтысь
_____________________________

_____________________________ 

(организацияяслы да асшöр уджалысьяслы: юридическöй да пошта инпас, банковскöй реквизитъяс, ИНН, чин, кырымпас, ов, печать.

Гражданалы: паспортысь пасйöдъяс, кырымпас, ов.)

П.М.

Кöртым сетысь
_____________________________ 

(юридическöй да пошта инпас, банковскöй реквизитъяс, ИНН)

_____________________________ 

(чин, кырымпас, ов)

П.М.




ВЫНСЬÖДÖМА

Коми Республикаса Правительстволöн

2007 во май 4 лунся 80 №-а шуöмöн

(2 №-а содтöд)

Видз-му овмöсса рынокын да видз-му овмöсса кооперативнöй рынокын вузасян местаяс сетан кокньöдöм пöрадок йылысь 

ПОЛОЖЕНИЕ
1. Тайö Положениеыс урчитö кокньöдöм пöрадок серти видз-му овмöсса да видз-му овмöсса кооперативнöй рынокын вузасян местаяс сетöм.
2. Кокньöдöм пöрадок серти вузасян места сетсьö:
видз-му овмöсса рынокын – гражданалы, кодъяс нуöдöны крестьянин (фермер) овмöсъяс, аспом овмöсъяс либö вöдитöны сад, град йöр, видзöны скöт, – куим календарнöй лунысь оз унджык кадколаст вылö;

видз-му овмöсса кооперативнöй рынокын – потребительскöй видз-му овмöсса кооперативö, коді веськöдлö видз-му овмöсса кооперативнöй рынокöн,  пырысьяслы, да гражданалы (сы лыдын гражданалы, кодъяс нуöдöны крестьянин (фермер) овмöсъяс, аспом овмöсъяс либö вöдитöны сад, град йöр, видзöны скöт) – куим календарнöй лунысь оз унджык кадколаст вылö.

3. Видз-му овмöсса рынокын да видз-му овмöсса кооперативнöй рынокын вузасян местаяс сетöм йылысь сёрнитчöм (водзö – Сёрнитчöм) кырымалöм могысь тайö Положениеса 2 пунктын индöм йöз сетöны рынокöн веськöдлысь компанияö вузасян места сетöм йылысь шыöдчöм "Торйöн вузасян рынок йылысь да Россия Федерацияса удж кодексö вежсьöмъяс пыртöм йылысь" Федеральнöй оланпас серти юöръяс индöмöн.
4. Рынокöн веськöдлысь компания примитö да регистрируйтö вузасян места сетöм йылысь шыöдчöмъяс, прöверяйтö, эм-ö став документыс да кыдзи оформитöма, лöсялöны-ö законодательстволöн да тайö Положениелöн корöмъяслы да примитö шыöдчöм сетан луннас Сёрнитчöм кырымавны позянлун йылысь решение.

5. Сэк, кор шыöдчысьöн сетöм документъясыс абу колана ногöн оформитöма да (либö) сетöма абу став документсö либö видз-му овмöсса рынок да (либö) видз-му овмöсса кооперативнöй рынок мутасын прöст вузасян местаясыс абуöсь, рынокöн веськöдлысь компания бöр бергöдö шыöдчысьлы сыöн сетöм документъяссö найöс сетан луннас Сёрнитчöм кырымалöмын öткажитöм йылысь гижöмöн юöртöмöн öткажитан помкасö индöмöн. 
вудж. Исакова

15 944 пас  

